
Goa chitma ti Kalibe-hai lamhoann e
Higuerote, siokti Venezuela niathoo, ui siutoo
Caracas lai chia ai che chhia nng tiamcheng.
Higuerote si chit’e tin, khihun hoo goa siunn-
khi Tai’oan chngkha oa hai e soochai. Ti chia
sannhkhoan e sanphin long u teh be. Na u
lohhoo jinbin toh gia hoosoann; chiahpng na
chiah-liau toh theh oesengchoa lai chhit chhiu
chhit chhui, theh khithok’a ngiau chhuikhi
tiongkan e khangphang; na beh khi pat’ui kheh’un
long siok-siok—e; ginna na chhuita toh theh
chinn khi tiam-lai be imliau; siannhlang na beh
chham chit’e goakok “chino” (“Chi-na-lang”, kah
Bikok enggi e “Asian” kangkhoan, si ng-phe-lang
/ Achiulang e isu) khaikang, ma si cho-in khi
khaikang, kengchhat be kiaujiau.

Chiah’e hiansiong long si chin chengsiong—
e. Tansi 5-goeh kah 6-goeh u 4-lepai e sikan
goa teh toa Cuba. Ti hia toh hionghiong bo kang.
Jinbin bo chinn thang be koanthau e imliau, he
si hoo lukheh kah hogiahlang lim—e. Chiahpng
na chiah-liau toh khi chhoe chuito se chhiu,
khithok’a ma bo poann ki. Toochhi-lai e
chhilaichhia suijian siok, tansi tan chhia ai tan
poannkang; ahna chngkha toh kohkhah phainn
tan, u tangsi’a che bechhia, u tangsi’a eng

kiann—e. Choann’iunn bo khah che chilaichhia?
Si in’ui chioh’iu siunn kui, chenghu bo chaitiau
thekiong chitkhoan hokbu.

 Nasi lohhoo tak’e toh che tiam chhu—nih tan
i soah, in’ui chit poann e lang long bo chinn thang
be hoosoann.

 Iuki siaulianlang nasi chham goakoklang
kong’oe, kengchhat toh e chu’i, khoann i kam si
samchhit’a (“jinetero”) ahsi jinetera (prostitute).
Kengchhat u chau khi goa e lupeng’iu e chhu
chhoe in laupe kong, “Apeh, li e chabooginna ai
khah seji—leh.”

 Cuba-lang na beh soe3 chhu, mui goeh
taiphio 160 khaisi toh u chhu thang soe;
goakoklang na beh toa Cuba, ai khi toa chenghu
tekpiat unchun e chhu, kesiau tak kang long ai
taiphio 480 isiong. Cuba-lang na beh ui Santiago
(Cuba e Kohiong) che kheh’un che kau La Habana
(Cuba e Taipak), kesiau taiphio 80 khou; nasi
goakoklang ai liau taiphio 1900. Cuba-lang besai
saichhia chhoa goakoklang chauchong khah tng
e kuli; nasi khihhoo kengchhat liah-tioh, ai hoat
chinn.

Cuba e chenghu tianntiann teh oanthan Bikok
chenghu teh amkham Cuba e siausit, hai choan
sekai gookai Cuba e taichi, leksu, bunhoa;

chong—si, ti Cuba kimchi bangloo—e si
siannhlang? Si Fidel Castro e chenghu.

Cuba-lang suibong sanchhiah, tansi in e
kau’iok kah iliau chhoksi long chin chan, koh
chin chutiong untong. Chiah’e kichek tak’e long
u teh kong. Phiju karate tengteng chit khoan e
busut, in’ui chit hang than-bo-chinn, soo’i ti Achiu
long bo teh chutiong, ah ti Cuba soah u putchi’a
che lang teh giankiu. Cuba e ginnalang long
tekpiat khiau, kah in kong’oe toh nakanna teh
ham toalang kong’oe.
Chong—si

kau’iok e boktek u chit poohun toh si hoo lang etang
chauchhoe khah susi e seng’oah. Ah kau’iok nasi
u hau, jinbin toh etang chiapsiok choan sekai e
chuliau, kati lai koatteng siannmih si tioh—e
siannmih si ham—e. Tansi, ti Cuba, chuliau e
chengkhakseng si chenghu teh phoanntoan—e, ah
kong-tioh thanchinn, phoothonglang e sinsui
chhaputto mui goeh taiphio 610, ah e’a, sann,
tianchu iongphin tengteng, long be siok, simchi pi
Hiongkang ahsi Elo’e (Los Angeles) kohkhah kui.

